
Nøktandi 
niður­
skrivingar í 
BankNordik
Eyðun Klakstein

Fíggjareftirlitið gjørdi 
í mars kanning av 
BankNordik sum partur 
av regluliga eftirlitsvir­
kseminum. 

Kanningin var ein 
gjøgnumgongd av út­
lánunum, ið bankin 
tann 1. juli 2011 tók yvir 
frá Amagerbanken af 
2011 A/S, har støða bleiv 
tikin til, hvørt bankin 
hevði avsett nøktandi 
solvenstørv at fevna um 
kredittváðan við yvir­
tiknu útlánunum. 

Fíggjareftirlitið met­
ir, at niðurskrivingar og 
solvensásetingar Bank­
Nordik eru nøktandi til 
at fevna um váðan við 
yvirtiknu útlánunum.

Kanningin viðførdi 
tó eyka niðurskrivingar 
fyri 5,8 milliónir krónur á 
einum einstakum útláni. 
Bankin bókførdi hesa 
niðurskriving í rokn­
skapinum fyri fyrsta árs­
fjórðing.

Solvensurin
Bankin uppgjørdi solvens­
tørv bankans við ársenda 
2011 til 9,5 prosent. Fíggj­
areftirlitið metir, at 
bankin í síni áseting av 
solvenstørvinum hevur 
tikið nøktandi hædd fyri 
váðanum í teimum yvir­
tiknu útlánunum. Sol­
vensur bankans var 15,5 
prosent við ársenda 2011.

– Í sambandi við yvir­
tøkuna av teimum sunnu 
pørtunum av Amager­
banken framdu vit eina 
neyva gjøgnumgongd 
av útlánunum. Fíggjar­
eftirlitið hevur nú eftir­
hugt yvirtiknu útlánini 
og metir, at niðurskriv­
ingarnar og solvensáset­
ingin er nøktandi. Tað 
eri eg nøgdur við, sigur 
Janus Petersen, forstjóri 
í BankNordik.

- Bankin hevur ein 
góðan solvensyvirdekning 
á 6 prosentstig, sum vit 
meta vera nøktandi. Ser­
liga tá hugsað verður 
um, at vit hava eina ser­
stakliga góða spjaðing í 
útlánunum og sera lítl­
an váða mótvegis váða­
fullum kundabólkum sum 
danskari fastognarfígging, 
sigur hann.

Petur Skeel 
Jacobsen 
greiðir frá 
um veðrið

Gul til stívt andøvsgul 
av eystri og fyrrapartin 
yvirhøvur turt og sólglottar, 
men seinnapartin regn. Hitin 
millum 9 og 12 stig.

Gul til stívt andøvsgul av 
eystri, seinnapartin hækkar 
hann upp í norðan. Ælingur, 
men eisiini sólglottar og 
hitin millum 8 og 11 stig.
	

Lot til andøvsgul av norði og 
yvirhøvur turt og sólglottar. 
Hitin millum 9 og 12 stig.

Veðrið fríggja­
dagin og 
leygardagin:
Andøvsgul upp í ein strúk av 
landnyrðingi og sólglottar, 
men eisini okkurt ælið. 
Hitin millum 8 og 12 stig.
eystureftir og brúgvaløgini 
haðani koma hendavegin. 

Løkke og Sólrun 
flyta bústað
Fyrrverandi danski forsætisráðharrin Lars Løkke Rasmus­
sen og føroyska kona hansara flyta nú bústað

Tað skrivar danska blaðið BT. 
Blaðið heldur søguna verða 
so týdningarmikla, at hon 
var høvuðssøga á forsíðuni í 
sunnudagsútgávuni.

Sólrun og Løkke hava 
í nógv ár verið búsitandi í 
Græsted, men nú hava tey 
fingið sær íbúð í Nyhavnini 
í Keypmannahavn.

– Tað var hugskotið 
hjá Sólrun at flyta til 
Keypmannahavn, men eg 
gleði meg eisini til tað, sigur 
Lars Løkke við BT.

Orsøkin til flytingina 
er, at tey vilja verða nærri 
arbeiðsplássunum hjá sær. 
Løkke situr í Fólkatinginum, 
og Sólrun arbeiðir á balett­
skúlanum hjá Det Kongelige 
Teater. 

Húsið í Græsted verður í 
fyrsta umfari leigað út. 


